
প্রথম অঙ্ক।
৭


 (নেপথ্যে)। আজ্ঞে যাই।

 রামকান্ত। আমার আর একটা engagement আছে সেই খানে যেতেই হবে।

 গৌরহরি। রামকান্ত বাবু! বিজ্ঞানটা কি আমায় বুঝিয়ে দিতে পারেন। সেকালে আমাদের বিজ্ঞান বলে কিছুই ছিল না।

 রামকান্ত। গৌরহরি বাবু! আজ আমায় ক্ষমা করবেন আমি অন্য দিন এসে আপনাকে এই কথা যতদূর সম্ভব বুঝিয়ে দিতে চেষ্টা করবো; এক্ষণে চল্লেম।


রামকান্ত বাবুর প্রস্থান।

 শীতল। গৌরহরি বাবু! আজ আমার প্রাণটা বড় খুলে গিয়েছে। প্রাণের ভেতর কে যেন বসন্তের হাওয়া দিচ্চে। একটা আগমনী গাই।



(গীত)




অরুণ উঠিল ওই,

কৈরে আমার উমা মা এল।

আশা পথ চেয়ে, বর্ষ গেছে ধেয়ে,

পাগল সে ভোলা, হাড়মাল দোলা,

উমা ধনে বুঝি না পাঠাইল।

ষষ্ঠ গত প্রায়, আয় মাগো! আয়,

নেহারি বদন তোর জীবন জুড়াই।

